
 

 

SOKNERÅDSMØTE GLOPPEN SOKN 
Onsdag 10. juni 2020   

	

Til	stades:	Arne,	Laila,	Eivind,	Berit,	Bjørn,	Oddhild,	Vidar	og	Åslaug	(ref.)	

Opningsord	ved:	Oddhild	

	

REFERATSAKER	

Sak	39/20				 Godkjenning	av	innkalling.	Saker	til	eventuelt.	

Soknerådet	godkjente	innkalling	og	sakliste.		
	

Sak	40/20				 Godkjenning	av	protokoll	frå	sist	møte.	

Soknerådet	godkjente	protokoll	frå	førre	møte.	

	

ORIENTERINGSSAKER	

Sak		41/20		Innføring	av	revidert	gudstenesteordning.	Vidar	innleia	om	ny	ordning,	vi	er	i	no	
sluttfasen	av	ein	lang	prosess.	Ny	ordning	skal	innførast	innan	første	søndag	i	advent,	endringar	må	
vere	klare	før	30.	oktober.	AU	har	laga	ein	plan	for	revisjon.		

Anders	leia	allsong	av	vedtekne	variantar/musikkseriar	av	dei	faste	ledda	som	syngast	i	gudstenesta;	
Kyrie,	Gloria	osv.	Anders	oppmodar	soknerådet	om	å	danne	eit	utval	med	representantar	frå	dei	
andre	sokna	i	Gloppen,	kantorar	og	prestar	som	skal	føreslå	ei	felles	ordning	for	Gloppen.	Det	er	også	
ønskje	frå	andre	plassar	i	prostiet	om	ei	felles	ordning	for	Nordfjord.	

Berit	tek	kontakt	med	dei	andre	soknerådsleiarane	om	eit	felles	utval,	vi	tek	dette	at	som	sak	på	
neste	møte.	

Sak		42/20		Gudstenestelista	2.	halvår	2020.	Vidar	orienterte.	Liste	er	utsendt	(vedlegg	1).	
Gudstenesteutvalet	skal	sjå	nærare	på	lista.	Endring	i	høve	denne:	Støylsgudstenesta	som	var	oppsett	
19.	juli	blir	utsett	til	6.	september.	Soknerådet	godkjente	dette.	Sandanedagane	er	flytta	frå	august	til	
13.	september,	men	det	er	usikkert	om	det	blir	i	år.	Gruppa	for	familiegudstenester	må	ha	eit	
evalueringsmøte	tidleg	i	august.	

Sak		43/20		Vigsling	av	diakon	21.	juni.	Vidar	orienterte.	Biskopen	med	følgje	kjem	til	vigslinga.	
Gloppen	hotell	er	tinga	til	kyrkjekaffi,	det	er	plass	til	70	stk.	Det	vil	vere	plass	til	130-150	personar	i	
kyrkja.	Det	er	påmelding	til	både	gudsteneste	og	kyrkjekaffi.	Helsing	til	diakon	kan	koordinerast	med	
dei	andre	sokna.	Vi	bør	lage	ein	mal	på	dette	med	helsingar	og	gåver,	med	tanke	på	anledning,	rolle	
og	tid	i	teneste.		



Sak		44/20		Foto.	Liv	i	kyrkjelyden.	Berit	orienterte	om	saka.	Bispekontoret	skal	lage	ein	
stiftskalender	og	ha	bilete	på	nettsida	si.	Vi	er	invitert	til	å	sende	inn	bildar.	Namn	på	fotograf	må	
vere	med.	Kyrkjebladet	kan	utfordrast	til	å	sende	inn	bilete	som	dei	har	brukt.	Berit	sjekkar	om	dei	
har	fått	info	om	dette.	

	

VEDTAKSSAKER	

Sak		46/20			Møteplan	for	2.	halvår	2020.	Berit	presenterer	framlegg.	(Vedlegg	2)	Vi	tek	ei	sosial	
samling,	type	kveldsmat,	i	samband	med	eit	av	møta	i	haust.	

Sak		47/20			Krafttak	for	misjon.	Biskopen	oppmodar	alle	kyrkjelydar	om	å	gi	ein	ekstra	sum,	t.d.	
5000	kr	til	misjonsprosjekt	dei	allereie	støttar,	som	ein	solidaritetsaksjon	i	som	er	starta	for	å	hjelpe	
søsterkyrkjer	som	lid	under	koronapandemien.	

Soknerådet	vedtok	å	gi	5000	kr	til	misjonsprosjektet	vårt,	som	er	i	regi	av	NMS.	

			

EVENTUELT	

-	Det	har	kome	innspel	om	at	folk	som	har	med	hund	ikkje	plukkar	opp	som	dei	skal	når	hunden	er	
med	på	kyrkjegarden.	Dette	vil	Bjørn	formidle	til	fellesrådet,	som	skal	utarbeide	nye	vedtekter	for	
kyrkjegardane.		

-	Barnekroken	i	Vereide	Kyrkje.	Eivind	og	Åslaug	orienterte	om	kva	som	er	gjort.	Det	har	vore	
synfaring	med	referansegruppa	(barna	som	sendte	inn	forslag).	Vi	har	endra	litt	i	barnekroken	og	
kjøpt	inn	litt	nye	aktivitetsting.	Eivind	og	Åslaug	jobbar	vidare	med	saka,	og	tek	kontakt	med	
kyrkjevergjen.	

-	Møte	i	stiftinga	for	arbeidskyrkja	i	morgon.	Berit	stiller	på	dette	frå	soknerådet.	

-	Det	har	kome	reklame	for	ei	bok:	«Salmehåndtrykk».	

-	Dugnadskortet.	Berit	har	laga	boksar	for	å	samle	inn	kort	i.	Folk	kan	ta	med	kort	heim	og	ta	det	med	
tilbake	ferdig	utfylt.	Vi	kan	starte	med	dette		no	på	søndag.	Vidar	gir	informasjon	om	det	i	
gudstenesta.	

-	Soknerådet	vil	gi	ei	helsing	til	Gunhild	som	har	fått	baby.	Åslaug	ordner	dette.	

-	Profilering	av	kyrkja.	Det	skal	vere	konsert	i	prestegarden,	gjennom	”Kulturkanalen	Gloppen”.	
Soknerådet	vedtok	å	betale	eigenandelen	på	2000	kr.	

	

Neste	møte	
Neste	møte	er	19.	august.	Frist	for	innsending	av	saker	er	12.	august.	

	

Åslaug	Haugset,	sekretær.	

	

	



Kirke Dato Tid Dag Søn-helligdag Dag i kirkeåret Nattverd

Vereide kyrkje 05/07/20 11:00 Søndag X 5. sundag i treeiningstida X

Støyl 19/07/20 15:00 Søndag 7. sundag i treeiningstida

Gimmestad kyrkje 26/07/20 18:00 Søndag X 8. sundag i treeiningstida X

Vereide kyrkje 02/08/20 11:00 Søndag X 9. sundag i treeiningstida X

Sandane kyrkje 09/08/20 11:00 Søndag X 10. sundag i treeiningstida X

Vereide kyrkje 16/08/20 11:00 Søndag X 11. sundag i treeiningstida X

Gimmestad kyrkje 23/08/20 18:00 Søndag X 12. sundag i treeiningstida X

Vereide kyrkje 30/08/20 11:00 Søndag 13. sundag i treeiningstida

Gimmestad kyrkje 05/09/20 11:00 Lørdag X

Støyl 06/09/20 11:00 Søndag Vingardssundagen

Sandane kyrkje 13/09/20 11:00 Søndag X 15. sundag i treeiningstida X

Vereide kyrkje 19/09/20 10:00 Lørdag X

Vereide kyrkje 19/09/20 12:00 Lørdag

Gimmestad kyrkje 27/09/20 11:00 Søndag X 17. sundag i treeiningstida X

Vereide kyrkje 04/10/20 11:00 Søndag X 18. sundag i treeiningstida

Vereide kyrkje 11/10/20 11:00 Søndag X 19. sundag i treeiningstida X

Sandane kyrkje 18/10/20 11:00 Søndag X 20. sundag i treeiningstida X

Vereide kyrkje 25/10/20 11:00 Søndag X Bots- og bededag X

Vereide kyrkje 01/11/20 11:00 Søndag X Helgemessesundag X

Gimmestad kyrkje 01/11/20 16:00 Søndag X Helgemessesundag

Sandane kyrkje 15/11/20 11:00 Søndag X 24. sundag i treeiningstida

Gimmestad kyrkje 22/11/20 11:00 Søndag X Siste sundag i kyrkjeåret

Sandane kyrkje 29/11/20 11:00 Søndag 1. sundag i adventstida X

Gimmestad kyrkje 06/12/20 20:00 Søndag X 2. sundag i adventstida

Sandane kyrkje 13/12/20 11:00 Søndag X 3. sundag i adventstida X

Hestenesøyra 20/12/20 11:00 Søndag X 4. sundag i adventstida

Vereide kyrkje 24/12/20 14:30 Torsdag X Julaftan

Gimmestad kyrkje 24/12/20 16:00 Torsdag Julaftan

Sandane kyrkje 24/12/20 16:00 Torsdag X Julaftan

Vereide kyrkje 25/12/20 12:00 Fredag X Juledag

Gimmestad kyrkje 26/12/20 12:00 Lørdag X 2. juledag

Gimmestad kyrkje 31/12/20 23:15 Torsdag Nyårsaftan



Dåp Merknader Liturg_Navn Takkoffer

X Tore Myklebust

Flytte til 6.september Tore Myklebust

X Vidar Bjotveit

X Avskjedsgudsteneste Anders Rinde? Vidar Bjotveit

X Familiegudsteneste? Vidar Bjotveit

X Vidar Bjotveit

X Knut Gjengedal

Presentasjon av konfirmantane Vidar Bjotveit

 Konfirmasjonsgudsteneste Vidar Bjotveit

Eventuelt flytta fra 19.juli

X Familiegudsteneste?  Sigurd Vengen

Konfirmasjonsgudsteneste Vidar Bjotveit

Konfirmasjonsgudsteneste

X Vidar Bjotveit

X Konfirmantjubileum Vidar Bjotveit

X Sigurd Vengen

X Familiegudsteneste Vidar Bjotveit

X Samarbeid med FHSK? Vidar Bjotveit

X Vidar Bjotveit

Minnest dei døde Vidar Bjotveit

X Lysvaken Vidar Bjotveit

X Sigurd Vengen

X Familiegudsteneste Vidar Bjotveit

Lysmesse Vidar Bjotveit

X FAmiliegudsteneste Vidar Bjotveit

Tore Myklebust

Familiegudsteneste Vidar Bjotveit

Familiegudsteneste Vidar Bjotveit

Familiegudsteneste Vidar Bjotveit

X Høgtidsgudsteneste Vidar Bjotveit

X Høgtidsgudsteneste Vidar Bjotveit



MØTEPLAN GLOPPEN SOKNERÅD 
2. Halvår 2020 

	

Dato	 Type	møte	 Tema	
August	 	 	
13.8.20	 AU	–	møte	kl.16.15	 	
19.8.20	 Soknerådsmøte	kl.18.00	

Innleiing:	Bjørn	Aurlien	
Møtepunkt	B	

24.8.20	 Møte	Møtepunkt	B	 	
September	 	 	
15.9.20	 AU	–	møte	kl.16.15	 	
23.9.20	 Soknerådsmøte	kl.18.00	

Innleiing:	Eivind	Kjerstad	Nilsen	
Revidert	gudstenesteordning	

Oktober	 	 	
13.10.20	 AU	–	møte	kl.16.15	 	
18.10.20	 Soknemøte	Sandane	kyrkje	 Revidert	gudstenesteordning	
21.10.20	 Soknerådsmøte	kl.18.00	

Innleiing:	Laila	Bergheim	Ommedal	
Revidert	gudstenesteordning	
(Frist	innsending	30.10.20)	

November	 	 	
18.11.20	 Møte	mellom	stab	og	sokneråd.	Alle	3	sokn	

Kl.18.00	
	

Desember	 	 	
	1.12.20	 AU	–	møte	kl.16.15	 	
	9.12.20	 Soknerådsmøte	kl.18.00	

Innleiing:	Vidar	Bjotveit	
	

	

Sosialt	møte.	Kvar	legg	vi	det?	Framlegg	om	utvida	soknerådsmøte	9.12.	Vi	får	sjå	kva	vi	får	til.	



ETTERVISITASRAPPORT GLOPPEN 
 

I reglementet for bispevisitas lyder det: ”eitt år etter at visitasen er avslutta, skal det 
utarbeidast ein ettervisitasrapport som summerer opp tiltak og arbeid som er utført som ein 
følgje av visitasen. Soknepresten utarbeider eit framlegg til slik rapport, som vert lagt fram 
for sokneråda og fellesrådet til drøfting. Endeleg rapport vert å sende til biskopen via 
prosten.” 
 
Visitasen 8. mai-12. mai 2019 var ei god hending for kyrkjelydane i Hyen, Breim og Gloppen 
sokn. Vi minnast gode dagar der vi møttest i fine arrangement og til gode samtalar. Det er 
mange som sit igjen med fine opplevingar, også eit år etterpå. Ved arbeid som var gjort på 
førehand og ved gjennomføringa, vart det skapt kunnskap og innsikt i korleis kyrkjelydane 
arbeider og lever. Vi vil summarisk rapportere på dei 6 utfordringane vi fekk frå Biskopen i 
Bjørgvin. Fleire av utfordringane har blitt noko prega av ei stenging av kyrkjene frå 12. mars 
grunna covid-19-pandemien og restriksjonane som har vore gitt.  

 

1. Gå til gudsteneste regelmessig, for di eiga skuld og for Guds skuld. 

Delvis er dette ei utfordring som er målbar gjennom statistikk. Men korleis det opplevast å gå 
til gudstenesta for eiga skuld og for Guds skuld kan ikkje målast i tal. I strategidokumentet til 
Gloppen står det: «vi vil ha varierte, relevante og involverande gudstenester». Hadde vi 
lukkast med dette skulle det ha vore mange som tok imot utfordringa med å gå til gudsteneste 
regelmessig. Kyrkjebladet har tatt det opp som tema, det har vore samtalt om dette. Fleire 
gode tiltak har prøvd å svare på denne utfordringa. Familiegudsteneste i Sandane kyrkje, auka 
fokus på ulike former i gudstenesta og fleire medverkande for å nemne noko. Vi lukkast 
delvis i å halde på ein god stamme, men når framleis ikkje dei yngste segmenta. Noko av 
forklaringa kan vere at kyrkja si form ikkje passer for denne aldersgruppa. I visitasmeldinga 
peika vi på ein nedgang dei siste 10 åra. Om vi er litt positive har den nedgangen stagnert det 
siste året, frå mai til mars. Gudstenestedeltaking er eit satsingsområde for bispedømet og vi 
ønskjer å stadig rekruttere nye inn i fellesskapet. Ein nøkkel er å i endå større grad få fleire til 
å bidra på ulike måtar på gudstenestene. Samstundes er det viktig å ha andre samlingar, som 
har sin eigenverdi, og kan vere rekrutterande til gudstenestefellesskapet. 
 
2. Prøv ut gudstenester eller samlingar for unge familiar i Sandane kyrkje søndag ettermiddag. 

 
Vi har hatt 5 gudstenester i perioden frå oktober til mars med ein enklare mal enn vi nyttar til 
hovudgudstenestene. Den liknar framleis på vanleg gudsteneste, med kjend liturgi. Born og 
vaksne har vore medliturgar saman. Det har alltid vore nattverd, og ein ungdom som har vore 
trufast i ungdomsarbeidet, har vore fast nattverdsmedhjelpar. Slikt gjev rikdom i 
gudstenestefeiringa.  Det vart oppnemnt ein liten komité som tok ansvar for desse samlingane. 
Dei har hatt førebuing og evaluering for kvart arrangement. Vi har freista å lage ei 
familiegudsteneste i vid forstand, og har hatt god tid til enkel kyrkjekaffi med brettspel som 
eit fast innslag. Det er stas når 80-åringen spelar Ludo i lag med 8-åringen! Fleire av 



gudstenestene har kome i passeleg tid etter trusopplæringstiltak, slik at det har vore lett å 
invitere «tilbake» til gudsteneste. Nokre gongar har det lukkast, andre gongar ikkje. Det har 
også vore samarbeid med søndagsskulen og med Soulchildren. I snitt har det vore 96 
deltakarar og 79 til nattverd. Komitéen har planlagt ei evaluering av opplegget, men dette er 
utsett pga. koronarestriksjonane. 

 

3. Ungdom etter konfirmantalder må få eit tilbod om samlingar og leiartrening. 

I år fullførte heile 6 deltakarar leiartrening, og var med på ulike arrangement t.d. i 
konfirmasjonsundervisninga. Vi hadde også stor påmelding til ein skileir for ungdom frå 
konfirmantalder og oppover. Vi har ikkje lukkast så godt med ungdomsarbeidet dei siste åra, 
så vi er godt nøgde med denne utviklinga. Dessverre førte covid-19 til avlysing av leiren. 
Denne våren har det også vore Alphakurs for ungdom i Gloppen. Normisjon si forsamling, 
Møtepunkt B, tok initiativ til dette, og ein av trusmedarbeidarane i kyrkja deltok.  

 

4. Set i gang med samlingar med undervisning for vaksne utanom gudstenesta. 

Saman med Møtepunkt B arrangerte vi hausten 2019 eit Alpha-kurs. Det var mellom 10 og 15 
som deltok. Vi har planar om å gjennomføre eit nytt kurs hausten 2020. 
 
I Gloppen sokn har ei gruppe som kallar seg: «Samtaler rundt komande søndag sine tekstar og 
salmar» starta opp. Den er leia av frivillige, som er fulle av Bibel-kunnskap og finn stor glede 
i vår rikhaldige salmeskatt. Fleire har uttrykt glede over tilbodet, men også, - med glimt i 
auga, ein viss frustrasjon over at prestane ikkje fokuserte på det dei hadde snakka om. 
Samlingane har vore ca. ein gong i månaden. Frå hausten 2020 vil gruppa vidareutviklast i 
samarbeid med diakonen.  
I Breim sokn har starta / planlegg temakveldar med undervisning i lag med diakonen.  
I Hyen sokn og Hyen Normisjon har arrangert bibeltimar i lag, og dette samarbeidet held 
fram. 
 
5. Søk den ærlege og konstruktive dialogen med Møtepunkt B om felles utfordringar. 

Visitasmeldinga og samtalene under visitasen synleggjorde at det var ei utfordring i 
samarbeidet  mellom kyrkja og bedehuset.  Kyrkja har kalla inn til to dialogmøter med 
Møtepunkt B. Her har tilsette i kyrkja, representantar frå soknerådet og representantar frå 
Møtepunkt B møttest til samtale. Dette trur vi har vore avklarande og konstruktivt. Samtalane 
har resultert i samarbeid om to Alpha-kurs. Vi arrangerte også ei felles gudsteneste, men vi er 
usikre på om dette er noko vi skal gjere på fast basis. Kanskje har året som har gått, og 
samtalane vi har hatt modna fram ei erkjenning av at vi er to ulike fellesskap som kan 
samarbeide om noko, og la vere på andre ting. Det er planlagt eit nytt dialogmøte i august. 
 

 

 



6. Få i gang ei målretta gjevarteneste, og forkynn fram gjevargleda. 

Dette var ei utfordring som var forventa, og som gav oss litt pågangsmot til å finne gode 
løysingar. Det nye soknerådet i Gloppen har teikna avtale med eit firma som skal handtere 
gjevartenesta. Dette er omtalt i kyrkjebladet, og dei faste gjevarane vi allereie hadde er 
informert. Vi hadde planer om å lansere ordninga i ulike kanalar, og gjere ein innsats for å 
rekruttere gjevarar då kyrkjene vart stengde. Dette arbeidet vil bli tatt opp igjen når vi kan 
møtast andlet til andlet. Målet vårt er 100 faste gjevarar, og vi har fått 20 allereie før 
vervekampanjen. Breim og Hyen sokn arbeider også med løysingar for gjevarteneste. 
 
Covid-19 
Den siste delen av perioden vart heilt annleis enn vanleg grunna covid-19. Vi har fått erfaring 
med ulike gudstenestetypar på nett, opptak som direkte-sending. Statistikken fortel at det er 
høgare tal «deltakarar» på desse enn på vanlege gudstenester. Men det har ikkje vore enkelt å 
vere kyrkje utan å kunne møtast. Vi ser fram til igjen å vere ilag, andlet til andlet i 
kyrkjelyden. Slik kan vi best svare på desse utfordringane i åra som kjem.    
 
  
Med ønske om alt godt og takk for sist! 
 

Gloppen sokneråd    Breim sokneråd   Hyen sokneråd 
 
 

Berit Aasebø Hauge   Audhild Bogstad   Kurt Djupvik 
 
 
 

Soknepresten i Gloppen Soknepresten i Breim og Hyen Kyrkjeverja i Gloppen 
 
 

Vidar Bjotveit   Tore Myklebust   Audun Mundal 
	



 

DEN NORSKE KYRKJA 
Bjørgvin biskop 

 
 

Postadresse: E-post: bjoergvin.bdr@kyrkja.no Telefon: +47 55306470 Sakshandsamar 
Postboks 1960, Nordnes Web: https://kyrkja.no/bjorgvin/ Telefaks: +47 

55306485  
Tore Skjæveland 

5817 BERGEN Org.nr.:818 066 872     
 

  
 
Gloppen kyrkjelege fellesråd 
Åsavegen 130 
6823 SANDANE 
   
 
Audun Mundal 

 

 
 

Dato: 08.06.2020 Vår ref: 19/01431-12    Dykkar ref:    

 
 

Svar på ettervisitasrapport etter bispevisitas i Gloppen 8. - 12. mai 
2019 

Takk for ettervisitasrapport frå visitasen i Gloppen. Det var fine og interessante dagar, og det 
gler meg at de har tatt tak i utfordringane. No er det ei spesiell tid å vera kyrkje og det er eit 
nytt sokneråd, og eg vil be dykk ta med dykk utfordringane vidare og halda oppe det gode 
arbeidet som skjer i Gloppen, Breim og Hyen. 
  
I arbeidet med å styrka den regelmessige gudstenestedeltakinga har de tatt grep og har 

planar for korleis de skal gå fram. Eg trur de er inne på eit rett spor når de skriv: 

«Samstundes er det viktig å ha andre samlingar, som har sin eigenverdi, og kan vere 

rekrutterande til gudstenestefellesskapet». Det er oppmuntrande å lesa om at de har hatt 

gudstenester for unge familiar i Sandane kyrkje på søndag ettermiddag med i snitt 96 

deltakarar. 

 

Det er flott at det går betre med ungdomsarbeidet og at 6 deltakarar fullførte 

leiartreningsopplegget. Det er og gledeleg at Alphakurs for ungdom i samarbeid med 

Normisjon fungerar.   

 

Det er fint at de har hatt undervisningskveldar eller temakveldar for vaksne både i Gloppen 

og Breim. Det er bra for gudstenestene at det er samtalar på førehand sjølv om ein ikkje 

alltid kan følga det opp på søndagen.  

 

De har og tatt tak i utfordringa med samarbeidet med Normisjon og har hatt felles 

arrangement og kurs. Det er ein god ide å halda fram med dialogmøtene når de opplever dei 

som avklarande og konstruktive. 

 

Det har og tatt gode grep for å få på plass ei gjevarteneste, og det er nok ein god ide å få 

hjelp av eit firma for å koma godt i gang. Det er jo oppmuntrande at de alt har fått 20 nye 

gjevarar før kampanjen starta. 

 
 
 
 
Dette har vore ei spesiell tid for alle grunna covid-19, eg vonar de fører vidare dei gode 

erfaringane de har fått med ulike gudstenestetypar på nett og den kontakten de har fått med 



   

  2 av 2 
   

 
folk gjennom digitale media. Eg har sjølv sett soknepresten i Gloppen som hyrde omgjeven 

av ekte sauer, og synes det er flott med den kreativitet og nytenking eg ser. 

 

Det er oppmuntrande å lesa at de tar tak i utfordringane og prøver nye ting i desse tider. 

Takk for innsatsen. Eg ynskjer Guds signing over folk og kyrkje i Gloppen, Breim og Hyen. 

 
 
 
 
Med helsing  
 
 
Halvor Nordhaug  
biskop Tore Skjæveland 
 kyrkjefagsjef 
 
Dokumentet er elektronisk godkjend og har difor ingen signatur. 
 
 
  
  
 
 
Kopi til: 
'Marta Jenny Elvebakke'                                 
Gloppen kyrkjelege fellesråd, Audun 
Mundal 

Åsavegen 130 6823 SANDANE 

Gloppen sokneprest           Åsavegen 130 6823 SANDANE 
Breim og Hyen sokneprest           Prestegarden Reed 6827 BREIM 

 
 
Mottakarar: 
Gloppen sokneprest            Åsavegen 130 6823 SANDANE 

 


